
మంజువాణి







గవాక్షశబ్దహల్లునకు
.

	చ.	
వనితయొకర్తు మున్గొని గవాక్షతలంబుల నింతు లుండుటం

గనుఁగొనజోటిలేమి నొకకార్యముపేరిట బాలనోర్తు వం

చన దొలఁగంగ నిల్చి రభసంబునఁ దత్సతిజాలకంబు చే

కొని హరిఁ జూచె గేకిసలు గొట్టుచు బోటులు దాని నవ్వఁగన్.

పారిజాతాపహరణము




అచ్చునకు

	చ.	
అపుడు సమీరచోరుఁడు గవాక్షపుగన్నపుగండి దూరి ర

త్యపరిమితాతిభేదపరితార్పితకోమలమంచకస్వప

చ్చపలవిలోచనావదనసౌరభవిత్తము దోఁచుబల్మి నీ

విపినము చేర వెంటఁ గుయివెళ్ళ మదాళిభటప్రతాపముల్.

కట్టవరపు చిట్టిరాజు ద్వాదశరాజచరిత్ర




కర్ణాటశబ్దహల్లునకు

	మ.	
కుసునుం బద్దిన చీరకొంగు వొలయం గ్రొవ్వారుపాలిండ్లపై

ద్రిసరంబు ల్పొలుపార వేణి యవటూదేశంబుపై రాయఁగా

పస నెవ్వాడొ యొకండు రాత్రి సురతప్రౌఢిం దనుం దన్పిన

న్వసివాళ్వాడుచు వచ్చుచున్నయది కర్ణాటాంగనం గంటిరే.

శ్రీనాథుని వీథినాటకము




అచ్చునకు

	శా.	
లాటీచందనచర్చ చోళమహిళాలావణ్యసామగ్రి క

ర్ణాటీగీతకళాసరస్వతి కళింగాంతఃపురీమల్లికా

వాటీమంజరి గౌళవామనయనావక్షోజహారాళియై

పాటింపందగు నీయశంబు ధరణీ పాలాగ్రణీ సాహిణీ.

భాస్కరరామాయణము

